
	క.	
ఆరూఢి వీరరథిక, క్రూరాశుగనిహతి నేలఁ గూలియు శైలా

కారంబు లైనగజములు, తేరులు చనకుండ వారితెరు వరికట్టెన్.

	వ.	
ఇవ్విధంబున.

	క.	
నారదమునిచూడ్కికి సుఖ, పారణ గా నింగివేల్పుపడఁతులయిండ్లం

గోరిక నాథులపండువు, గా రవిమండలము డొలుకఁగా నని చెల్లెన్.



	 190







	గీ.	
దురములోఁ దఱు చైన నెత్తురుమడుగులు, కాళ్లు ద్రెవ్వినకరులు వక్రంబు లయ్యె

లూనతత్కరవితతి జలూకమయ్యె, భిన్నతత్పదకులము దాఁబేళు లయ్యె.

	క.	
నలుగడల నట్టలాడుచుఁ, బొలుపారఁగ మొదల నిడినపుష్పాంజలు లై

దళితకరికుంభముక్తా, ఫలములు రణరంగవీథిఁ బ్రకటము లయ్యెన్.

	క.	
పలుచనినెత్తురుమడుగులఁ, బొలిచె రథనేమివలయములు రణహతవీ

రులు దూరఁగ రవిబింబము, దొలుకై రుచి మాలి నీడ దోఁచినమాడ్కిన్.

	క.	
ఖరభల్లనిహతిఁ ద్రెవ్విన, తురగంబులవాలవితతి దురమునఁ గ్రొన్నె

త్తురుమడుగులఁ జూపట్టెన్, విరిజల్లులఁ గుసుమనూనె వేసినమాడ్కిన్.

	గీ.	
ఎదురుపోట్ల మిడిసి యెగసి బోరగిలంగఁ, గూలి నేలఁ గఱచుకొన్నదొరలు

సచ్చి యైనఁ దమకు సడలనిభూమిభృ, ద్భావిలోభ మెఱుకపరచి రపుడు.



	 195







	సీ.	
వివిధమాంసంబులు వివిధభోజ్యములు గా, నెత్తురు ల్పెక్కుపానీయములుగఁ

బదహస్తతతు లపూపవిశేషములు గాఁగ, బహుగాత్రఖండము ల్పచ్చడులుగఁ

బ్రేవులప్రోవులు సేవెలుగాఁ దెట్టె, గొన్నక్రొన్మెదడులు జున్ను గాఁగ

ఛిన్నాస్థిఖండము ల్చెఱకుఁదుంటలు గాఁగ, నెర వైనయయ్యూట నెయ్యి గాఁగ



	 







	గీ.	
సమరవీరులు నప్సరస్సతులు పెండ్లి, యాడునప్పుడు షెండ్లివిం దారగించి

భూతబేతాళఖగమృగవ్రాత మొందెఁ, జాల సంతృప్తి నారణస్థలమునందు.

	వ.	
మఱియునుం గ్రోధంబులకు సామ్రాజ్యంబును గ్రూరత్వంబులకు నామనియు మదంబులకు

సాఫల్యంబును మాత్సర్యంబులకుఁ గృతార్థతయు నభిమతంబులకు విలసనంబును నాశ్చ

ర్యంబులకు నుద్వేలనంబును నుత్సాహంబులకు బురిటిల్లును నున్మాదంబులకుం బ్రాఁకు

డును సాహసంబులకుఁ బర్వంబును సత్వంబులకు దాయంబును బ్రాయంబులకు గైసేఁ

తయు బంతంబులకుం బరిణేతయు సత్కీర్తిలతలకుం బాదును స్వర్గంబులకు ఘంటాపథం

బును నగునమ్మహాహవంబునం బేరుకలరౌతు లాయశుద్ధిగాఁ దార యెఱింగి వ్రేసినజన్ని

దఁబువ్రేట్లం బంచి వేసినగతం గాలు చే యాడక నిలువునఁ గుప్పలై కూలినపట్లును,

నిక్కుబాయ లై వడినయెడలునుం, బరిఘాఘాతంబులం బలకలతోడన పునుకలు

తుందునకలై రూపు చెడి మడిసినచోట్లును, వాఁడిగుదియల మోఁదిన నొడళ్లు గుల

గుల లై తలమోపులు దిగ వైచినగతిఁ గాలుసేతు లాడక నిలువునం గుప్ప లై కూలిన



	 












[image: ]

[image: ]

"https://te.wikisource.org/w/index.php?title=పుట:కవికర్ణరసాయనము.pdf/43&oldid=399002" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 14 సెప్టెంబరు 2022న 02:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

